
 
 

 

 

Tachwedd 2021     At: Gynghorau Tref a Chymuned Sir Ddinbych  

Annwyl Glerc ac Aelodau  

Eisteddfod Genedlaethol Urdd Gobaith Cymru Sir Ddinbych 2022 

Fel y gwyddoch, mae Eisteddfod yr Urdd yn cael ei chynnal yn Sir Ddinbych ym mis Mai 2022. Yn 
anffodus mae’r Urdd wedi gorfod gohirio’r Eisteddfod y ddwy flynedd diwethaf oherwydd 
cyfyngiadau  COVID-19. 
 
Mae Eisteddfod yr Urdd yn ddibynnol ar roddion hael Cynghorau Tref a Chymuned yn yr ardal leol 
fyddai’n gallu cyfrannu at ddarpariaeth celfyddydol plant a phobl ifanc y Sir. 
 
Bydd Eisteddfod yr Urdd Sir Ddinbych yn denu 90,000 o ymwelwyr a 55,000 o gystadleuwyr.  Er 
mwyn cynnal Gŵyl lwyddiannus, rydym yn ddibynnol ar gefnogaeth unigolion, mudiadau a 
sefydliadau lleol a thrwy Gymru gyfan.   Heb y gefnogaeth leol yn ymarferol ac yn ariannol, ni fydd 
modd i ni gynnal yr Ŵyl.  Fe fydd yr Eisteddfod yn Sir Ddinbych  yn 2022 yn costio dros £1.8miliwn. 
 
Er y gost o gynnal yr Eisteddfod, ceir budd mawr i’r ardal sy’n gwahodd yr Ŵyl, a hynny yn fudd 
diwylliannol, celfyddydol, ac economaidd, mae hefyd yn hwb sylweddol i’r Gymraeg yn yr ardal. Mae 
ymchwil gan Arad Research 2018 yn dangos bod cynnal Eisteddfod yr Urdd yn dod â hwb. 
 
Fe fydd llawer ohonoch wedi cyfrannu yn ystod y flwyddyn ariannol ddiwethaf ond mae’r sefyllfa 
bellach wedi newid gyda’r bwriad o gynnal Eisteddfod ar faes agored yn Ninbych  gyda llawer o 
syniadau newydd ac arloesol.  O ganlyniad i’r holl ddatblygiadau byddem yn  gwerthfawrogi petaech 
yn ystyried  cyfrannu yn ariannol cyn diwedd y flwyddyn ariannol hon tuag at Eisteddfod y 
Canmlwyddiant yn Sir Ddinbych 2022. 
 
Hoffwn ddiolch ymlaen llaw i chi am ystyried hyn ac y byddwch yn gefnogol i’r Eisteddfod.  

Os hoffech wybodaeth bellach mae croeso i chi gysylltu â mi. 

